
	PJESA 1: PËRMBLEDHJE EKZEKUTIVE (Maksimumi 2 faqe)

	PËRKUFIZIMI I PROBLEMIT
 Cili është problemi në shqyrtim dhe cilat janë shkaqet e tij? Pse është e nevojshme ndërhyrja qeverisë? 
Ligji nr.72/2012, datë 28.06.2012, “Për organizimin dhe funksionimin e Infrastrukturës Kombëtare të Informacionit Gjeohapësinor në Republikën e Shqipërisë” që nga miratimi i tij në vitin 2012 nuk ka pësuar asnjë ndryshim, ndaj zhvillimet që kanë ndodhur gjatë këtyre viteve në lidhje me situatën e sektorit të informacionit gjeohapësinor por edhe risitë e teknologjisë që lidhen me këtë fushë të cilat kanë përparuar shumë gjatë këtyre viteve, kanë sjellë nevojën e propozimit të disa ndërhyrjeve në përmbajtjen e ligjit me qëllim mirëqeverisjen e sektorit për të ardhmen. 
Ligji  nr.72/2012, përcakton varësinë  e ASIG nga Ministri i Inovacionit dhe Administratës Publike pozicion që me reformën strukturore institucionale të vitit 2017 nuk ekziston duke bërë që de fakto institucioni të varet  nga Kryeministri. Kjo  bëri të nevojshëm rishikimin e aspekteve të ndryshme të kuadrit ligjor dhe institucional ekzistues në lidhje me sektorin e informacionit gjeohapësinor, kjo e lidhur edhe me përcaktimet ligjore në lidhje me BIG (Bordi i Informacionit Gjeohapësinor).
Dokumenti i politikave “Për Qeverisjen e Sektorit të Informacionit Gjeohapësinor në Shqipëri, 2020-2030”, i miratuar me vendimin nr. 402, datë 20.5.2020 të Këshillit të Ministrave, përcakton drejtime dhe politika të cilat diktojnë nevojën e ndryshimeve ligjore për të bërë të mundur realizimin e tyre.  
Për të bërë të mundur realizimin e misionit të ASIG, krijimin e Infrastrukturës Kombëtare të Informacionit Gjeohapësinor në Republikën e Shqipërisë, bazuar në argumentet e mësipërme propozohet ndëhyrja në ligjin  nr.72/2012 me qëllim fuqizimin e rolit të ASIG brenda sektorit të IG, në rol qendror në raport me institucionet e tjera, si dhe në kuadër të bashkëpunimit me autoritetet publike përgjegjëse për temat e informacionit gjeohapësinor, duke synuar prodhimin dhe gjenerimin e informacionit të saktë, cilësor dhe në përputhje me standardet e miratuara, i përdorshëm në të mirë të qeverisjes dhe mirëqenies së qytetarëve.

	OBJEKTIVAT 
Cilat janë objektivat dhe efektet e synuara të propozimit?
Objektivat që synon të realizojë projektligji i ri janë të mbështetura në politikat e miratuara të Dokumentit të Politikave për Qeverisjen e Sektorit IG dhe evidentohen si vijon:
· Përcaktimi i rregullave të qarta dhe të zbatueshme lidhur me kërkesën për IG, gjenerimin e IG së duhur dhe aksesimin e lirë e pa pengesë të IG 
· Përcaktimi i rregullave të përdorimit të IG në mënyrën dhe cilësinë e duhur nga ana e autoriteteve publike përgjegjëse për temat e IG 
· Pozicionimi i qartë i rolit të ASIG përkundrejt institucioneve të tjera të sektorit duke i dhënë atij rolin qendror për të krijuar lidhjet funksionale, orientuar dhe mbështetur gjatë kryerjes së veprimtarive të tyre 
· Funksione dhe përgjegjësi të mirëpërcaktuara për zbatim nga institucionet e sektorit, nëpërmjet përmbushjes së detyrimit për krijimin dhe organizimin e strukturave të posaçme me staf profesional dhe teknik në fushën e IG

· Disponueshmëria e IG – garantimi i disponueshmërisë së IG, që plotëson nevojën e të gjithë përdoruesve të tij në të gjitha dimensionet e realitetit.
 
· Përdorimi i IG - Përdorimi i plotë dhe i vazhdueshëm i IG nga institucionet shtetërore, sipërmarrja private, organizatat komunitare dhe publiku i gjerë për të njohur realitetin ekzistues në të gjithë elementët e tij, për të kuptuar ndryshimin, sjelljen dhe ligjësinë e ndryshimit gjatë kohës dhe për të projektuar të ardhmen në funksion të vendimmarrjes së duhur për një qeverisje dhe të ardhme më të mirë.
 Funksionaliteti i Sistemit të IG - Ngritja dhe vënia në funksionim i një sistemi shtetëror të IG të integruar dhe funksional në të gjithë elementët e tij që garanton realizimin e të gjithë funksioneve të qeverisjes, në mënyrë eficente dhe efektive.
 
· Mirëadministrimi i Sektorit të IG - Garantimi i një sektori të IG dinamik, në rritje dhe zhvillim të vazhdueshëm me të drejta dhe detyrime të përcaktuara në mënyrën e duhur, i qëndrueshëm nga ana financiare, ku interesat e aktorëve të ndryshëm janë të harmonizuar dhe maksimalizuar përkundrejt interesit të gjerë publik.

· Përcaktimi i rregullave të qarta dhe të zbatueshme lidhur me kërkesën për IG, gjenerimin e IG së duhur dhe aksesimin e lirë e pa pengesë të IG. 
· Përcaktimi i rregullave të përdorimit të IG në mënyrën dhe cilësinë e duhur nga ana e autoriteteve publike përgjegjëse për temat e IG. 
· Pozicionimi i qartë i rolit të ASIG përkundrejt institucioneve të tjera të sektorit duke i dhënë atij rolin qendror për të krijuar lidhjet funksionale, orientuar dhe mbështetur gjatë kryerjes së veprimtarive të tyre. 
· Funksione dhe përgjegjësi të mirëpërcaktuara për zbatim nga institucionet e sektorit, nëpërmjet përmbushjes së detyrimit për krijimin dhe organizimin e strukturave të posaçme me staf profesional dhe teknik në fushën e IG brenda 2 viteve nga miratimi i këtij projektligji. 
Efektet që synon të sjellë ky projektligj nëpërmjet zbatimit të ndryshimeve dhe shtesave të propozuara në Ligjin 72/2012, janë:
· Informacion gjeohapësinor i prodhuar në cilësinë, kohën dhe standardin e duhur;
· Institucione shtetërore, sipërmarrje private, prodhues, përdorues të ndërgjegjësuar rreth rëndësisë së përdorimit të IG gjatë vendimmarrjeve, në përputhje dhe respektim të dispozitave ligjore;
· Institucione që ndërveprojnë mes tyre, me përgjegjësi të qarta dhe me efikasitet;
· Fuqizimi i ASIG-ut në qendër të sektorit si dhe në ofrimin e shërbimeve.

	OPSIONET E POLITIKAVE
Cilat janë opsionet kryesore të politikave, duke përfshirë mënyrat ndaj rregullimit? Duhet të bëni krahasimin e avantazheve/përfitimevekryesore dhe të dizavantazheve/kostove të opsioneve të mundshme. Duhet të përcaktoni detajet në lidhje me opsionin e preferuar.
Për arritjen e objektivave, janë shqyrtuar opsionet e mëposhtme:
· Opsioni 0 (status quo): ruajtja e “status quo” duke mos ndërhyrë me amendime në ligjin ekzistues dhe duke mos hartuar një projektligj të ri. Kjo do të vështirësonte arritjen e objektivit madhor, ndërtimin e NSDI-së në Shqipëri, veçanërisht sa i përket detyrimeve të autoriteteve publike përgjegjëse për temat e gjeoinformacionit.
· Opsioni 1 (i preferuar): Rishikimi/amendimi i ligjit ekzistues nr.72/2012. Përfitimet kryesore nga ky opsion do të jetë bashkëpunimi më i frytshëm me autoritetet publike përgjegjëse (strukturat e dedikuara për IG), implementimi i standardeve për temat e gjeoinformacionit, tashmë të miratuara si dhe krijimi i hartës bazë e cila do t’ju shërbejë të gjithë autoriteteve publike përgjegjëse për të përditësuar të dhënat e tyre.
· Opsioni 2: Hartimi i një ligji të ri për sektorin e informacionit gjeohapësinor. Ky opsion do të krijonte vonesa dhe kosto të shtuara ndëkohë që ligji aktual në thelbin e tij është funksional

	 ANALIZA E NDIKIMEVE
Cilat janë ndikimet e opsionit të preferuar? Kjo duhet të përfshijë ndikimet me vlerë monetare të përcaktuar dhe ndikimet pa vlerë monetare të përcaktuar mbi buxhetin dhe bizneset.
Ndikimet e opsionit të preferuar janë:
Ndikimet ekonomike: ky projektligj nuk sjell drejtpërdrejt kosto të paparashikuara në buxhetin e shtetit. 
Opsioni i preferuar, do të përfshijnë kosto të drejtëpërdrejta për buxhetin e shtetit, por të cilat janë parashikuar në PBA 2021-2023 si pjesë e programit të e-qeverisja, si dhe nga kosto të lidhura kryesisht me procesin e ushtrimit të përgjegjësive funksionale në sektorin e IG nga autoritetet përgjegjëse përkatëse(stafi i dedikuar për sistemet GIS).
Realizueshmëria e projektaktit mundësohet nga PBA 2021-2023, mbështetja nga donatorët (Kartverket) si dhe nga kostot minimale të lidhura kryesisht me procesin. Lidhur me programin E-qeverisja që lidhet edhe me zbatimin e ligjit të ri të ndryshuar për infrastrukturën e IG, në PBA 2021-2023 (miratuar me vendimin nr.897, datë 18.11.2020, të Këshillit të Ministrave, “Për miratimin e dokumentit të programit buxhetor afatmesëm 2021–2023, të rishikuar”) janë parashikuar disa produkte/projekte me buxhetin e tyre përkatës të shtrirë në vite, duke nisur nga buxheti i vitit 2020 e deri në projeksionin e viteve 2021, 2022 dhe 2023. Kryesisht këto produkte dhe projekte i referohen krijimit, implementimit, operimit, mirëmbajtjes dhe përmirësimit të një sistemi gjeohapësinor të integruar (NSDI), hartimi i standardeve dhe rregullave uniforme të infrastrukturës së informacionit gjeohapësinor, mirëmbajtja e sistemit të Gjeoportalit Kombëtar, mirëmbajtja e sistemit ALBCORS, ndërtimi i Rrjetit Kombëtar Gjeodezik Shqiptar (KRGJSH), shtimi i kapaciteteve të infrastrukturës IT (servera dhe storage), për foton ajrore, implementimi i projektit të financuar nga qeveria norvegjeze me qëllim zgjerimin e kapaciteteve të ASIG për t’u ofruar përdoruesve informacion gjeohapësinor, projekti “Informacioni Gjeohapësinor për një zhvillim të qëndrueshëm të territorit në zonën me intensitet të lartë zhvillimi Tiranë-Durrës”, krijimi i hartës bazë dixhitale.
Përgatitja e projektligjit është mbështetur nga Autoriteti Norvegjez i Hartografisë dhe Kadastrës - Kartverket, në kuadër të projektit për zhvillimin e politikave për IG në Shqipëri. Qeveria Norvegjeze, përmes Karverket, ka mbështetur edhe më parë projektet për zhvillimin e sektorit të IG dhe kryesisht të vetë ASIG, duke nisur që nga krijimi i tij, hartimin e Biznes Planit Strategjik, Dokumentin e Politikave për Qeverisjen e Sektorit IG, riorganizimin e ASIG dhe rolit të tij. Miratimi i këtij projektligji do t’i hapte rrugë sigurimit të mbështetjes së mëtejshme financiare për sektorin e IG dhe do të lehtësonte procesin e hartimit të akteve nënligjore në zbatim të ndryshimeve të ligjit, dhe mundësimin e tyre në një kohë më të shpejtë.
Lidhur me riorganizimin e ASIG si institucion qendror në sektorin e IG dhe rishikimin e funksioneve të tij vlerësohet se ndryshimet e propozuara nuk shoqërohen me kosto financiare shtesë për buxhetin e shtetit.
Ndërkohë që, vetëm përcaktimi i shpërblimit për veprimtarinë e anëtarëve të stafit të sekretarisë teknike, shoqërohen me një kosto financiare e cila përllogaritet rreth 800 000 lekë në vit. Kjo kosto është lehtësisht e përballueshme, edhe nëse do të mbulohet nga fondet e ASIG. Por edhe kjo kosto nuk është e lidhur drejtpërdrejt me miratimin e këtij opsioni me ndryshimet në ligjin nr. 72/2012, pasi ato do të konsiderohen vetëm gjatë procesit të hartimit dhe miratimit të VKM-së përkatëse në lidhje me masën e shpërblimit për veprimtarinë e anëtarëve dhe stafit të sekretarisë teknike të BIG.
Ngritja dhe funksionimi i strukturave të posaçme me staf profesional në fushën e IG, në autoritetet publike përgjegjëse në shumicën e autoriteteve nuk parashikohet të ketë kosto pasi strukturat mund të riorganizohen brenda stafit ekzistues të institucionit, thjesht duke specifikuar profilin e duhur profesional dhe përshkrimin e punës së punonjësve që do të punojnë në fushën e IG. Edhe në ato institucione që do të duhet të rekrutojnë staf shtesë, numri i specialistëve të IG të nevojshëm është 1 ose 2. Numri i specialistëve të nevojshëm për gjithë autoritetet që nevojitet të kenë struktura të posaçme GIS është 20-25. 
Një ndër aktivitetet kryesore që parashikohet të shtohen me këtë projektligj është dhe veprimtaria e krijimit të hartës bazë në shkallë të mëdha dhe azhurnimi i saj permanent. Në lidhje me këtë, duhet të videntohet se:
· Së pari Shqipërisë i mungon harta bazë në shkallë të madhe e përditësuar e cila është jetike për një numër autoritetesh për realizimin e funksioneve të tyre publike.
· Së dyti në Shqipëri nuk ka një institucion tjetër civil që ka detyrë funksionale dhe kapacitetet e nevojshme teknike për krijimin e hartës bazë.
· Së treti ASIG e ka filluar këtë proces dhe ka kryer disa aktivitete kryesore për prodhimin hartografik, kryesisht me metoda fotogrametrike, për zona relativisht të mëdha, si për zonat urbane ashtu dhe për ato rurale.
Aktualisht, aktivitetin kryesor të ASIG për krijimin e hartave bazë, e zë projekti për krijimin e hartës bazë dixhitale për 300 km 2 (zona Tiranë - Durrës) në bashkëpunim me qeverinë Japoneze (JICA). Gjithashtu ASIG ka menaxhuar dhe fotografimet ajrore të kryera në vitet 2015-2017 dhe 2018 për prodhimin e ortofotove. Këto produkte kanë qenë material bazë për përpunimin e mëtejshëm dhe prodhimin të hartave dixhitale në shkallë të ndryshme, por veçanërisht në shkallën 1:2000.
Mbi bazën e kësaj eksperience, ASIG ka aplikuar pranë Ministrisë së Financave dhe Ekonomisë për fillimin e projektit kombëtar të krijimit të hartës bazë dixhitale multifunksionale sipas standardeve të Direktivës INSPIRE në funksion të ndërtimit të Infrastrukturës Kombëtare të Informacionit Gjeohapësinor (NSDI).
Në këtë projekt, janë parashikuar të kryhen si fazë e parë mbi 800 km2 me krijimin e hartës dixhitale për të gjitha zonat urbane të qyteteve të Republikës së Shqipërisë, me një çmim për njësi rreth 8100 euro/km2, pra në total 6,480,000.00 Euro. Nga këto 300 km2, aktualisht janë kryer me donacione (projekti me JICA). Gjithashtu si fazë e dytë parashikohet krijimi i hartës bazë dixhitale për rreth 16000 km2, që do të jetë kryesisht zona e ultësirës perëndimore, luginat dhe zonat e fushës, e cila parashikohet të ketë një kosto për njësi rreth 4700 euro/km2 dhe në total parashikohet të ketë një kosto 75,000,000.00 Euro.
Parashikohet se për këtë projekt do të kërkohet 15-20 % të shumës totale për të dy fazat si kontribut i qeverisë shqiptare, pasi po negociohet me donatorë të tjerë për të realizuar këtë projekt jetik për zhvillimin e vendit sipas standardeve të Direktivës INSPIRE të KE, si me fondet IPA dhe me donatorë të tjerë. Koha që mendohet të shtrihet dhe financohet ky projekt do të jetë 8-10 vjet.
Do të ketë gjithashtu edhe disa lloje ndikimesh jo të drejtpërdrejta ekonomike të mundshme, si pasojë e administrimit më të mirë të sektorit dhe e vendimmarrjeve më të mirë në çdo aspekt dhe fushë të qeverisjes, s i rezultat i garantimit të IG së duhur, zbatimit të rregullave të përdorimit të IG në mënyrën dhe cilësinë optimale nga ana e autoriteteve publike përgjegjëse për temat e IG.
Nga vlerësimi i mësipërm, evidentohet se opsioni i preferuar nuk do të sjellë impakt të konsiderueshëm në shpenzimet buxhetore të shtetit. Ndërkohë që me rregullimin e ri ligjor, synohet administrimi më i mirë i sektorit dhe vendimmarrje më të mira të qeverisjes, duke pasur si pritshmëri për të ardhmen mundësimin e efekteve financiare pozitive në çdo sektor.
· Ndikime të tjera: Për shkak se ndryshimet dhe shtesat në ligjin 72/2012 janë kryesisht të karakterit teknik, kjo sjell që ndikimet mjedisore dhe sociale të mos jenë të drejtpërdrejta por indirekte, pasi zotërimi i Informacionit Gjeohapësinor të duhur sjell që të ketë vendimmarjje më të mira të qeverisjes në çdo aspekt dhe fushë.
Ndikimi mjedisor lidhet me pasjen e të dhënave gjeohapësinore rreth pozicionimit në territor, për zonat e mbrojtura, zonat ekologjike, hidrografinë, etj. që do të shërbejnë si bazë për analizat e sjelljes së mjedisit dhe marrjes së vendimeve më të mira në lidhje me mjedisin, njohuri më të specializuara rreth fenomeneve si tërmetet, përmbytjet, pozicionimin e saktë në territor të disa ndërtimeve, etj.
Ndikimet sociale referuar opsionit të preferuar lidhen me shtimin e sasisë dhe cilësisë së të dhënave gjeohapësinore për sektorët që lidhen me aspektin social, si edukimi, kujdesi social, shëndetësia, lehtësimi i varfërisë dhe barazia gjinore, etj., në bazë të të cilave autoritetet përgjegjëse do të mbështesin vendimmarrjet e tyre në funksion të mirëqenies së qytetarëve dhe zhvillimit të vendit. Gjithashtu këto ndryshime dhe shtesa të propozuara do të rrisin ndërgjegjësimin e përdoruesve për rëndësinë e përdorimit të IG, duke sjellë kështu angazhim më të madh të tyre në lidhje me kontributin për zhvillimin e sektorit. Një ndikim tjetër social është mundësia e rritjes së kapacitetit të profesionistëve të angazhuar në procesin e gjenerimit të IG.

	ARSYETIMI I OPSIONIT TË PREFERUAR
Shpjegoni arsyet për zgjedhjen e opsionit të preferuar. Ju lutemi jepni nëse është e mundur koston dhe përfitimin me vlerë të përcaktuar monetare.
Opsioni i preferuar është përzgjedhur Opsioni 1 - rishikimi i ligjit ekzistues nr. 72/2012, sipas një procesi që nis me bërjen e analizës së vlerësimit të boshllëqëve ligjore, nëpërmjet të cilit u identifikuan ndërhyrjet që duheshin bërë. Me krahasimin e tyre përkundrejt ligjit ekzistues të vitit 2012, u evidentua që ndryshimet e bëra nuk do të përbënin më shumë se 50% të dispozitave të ligjit ekzistues, ndaj rezultoi që opsioni që do të zgjidhej ishte rishikimi i ligjit aktual dhe jo bërja e një ligji të ri.
Referuar opsionit status quo, nëse nuk bëhet asnjë ndryshim ligjor, përveç faktit që nuk do t’i përgjigjej realitetit të ndryshimeve të ndodhura në sektorin e IG gjatë 8 viteve, është parë që nuk do të kishte përmirësime sa i takon pjesës së ndërveprimit, ndarjes së drejtë të përgjegjësive mes aktorëve të përfshirë në proces, gjë që do të çonte në mosfunksionimin e duhur të sektorit të IG, në mungesën e një sistemi të integruar, si pasojë në vendimmarrje jo të bazuara në IG e duhur.
Projektligji i propozuar si opsioni i preferuar, ka si qëllim që nëpërmjet ndryshimeve dhe shtesave të miratojë rregullimin e sektorit të IG në përputhje me situatën politike, në zbatim të Politikave afatgjata për sektorin IG në Shqipëri (me kohështrirje 2020-2030). Ky opsion është përzgjedhur, pasi:
· garanton fuqizimin dhe profilizimin e autoriteteve publike në lidhje me IG;
· riprojekton arkitekturën institucionale të sektorit përmes rishikimit të rolit dhe përgjegjësive të autoriteteve publike në lidhje me temat e IG;
· pozicionon ASIG në rolin e tij si institucion qendror dhe bosht i sektorit të IG.

Kostoja e përllogaritur në total e opsionit të preferuar mbi buxhetin e shtetit gjatë periudhës 3-vjeçare menjëherë pas miratimit të ligjit (kostoja në total në lek, çmimet aktuale, në terma nominalë) (në 000 lekë)

	Viti 1
	Viti 2
	Viti 3

	149 000
	149 000
	149 000


Kostoja e përllogaritur përfshin koston për funksionimin e BIG si dhe koston për krijimin e hartës bazë, për pjesën e parashikuar për tu financuar nga buxheti i shtetit (15-20%) të ndarë në vite. 

	

	KONSULTIMI
(Jepni një përmbledhje të çdo konsultimi të kryer [me kë dhe si jeni konsultuar?], çfarë pikëpamjesh janë shprehur, si janë trajtuar ato, domethënë çfarë ndryshimesh janë pranuar dhe çfarë janë refuzuar dhe arsyet pse?)
Projektligji është hartuar nga Autoriteti Shtetëror për Informacionin Gjeohapësinor (ASIG) dhe ka kaluar në një proces diskutimesh dhe konsultimi me aktorët e sektorit. 
Për hartimin e projektligjit janë shfrytëzuar edhe konsultimet e realizuara për Dokumentin e Politikave për Sektorin e IG, prej të cilave u morën komentet në lidhje me pozicionimin e ri të ASIG përkundrejt institucioneve të tjera, funksionet dhe proceset e gjenerimit të IG. Kjo për shkak se këto ndryshime që propozohen në ligj janë në përputhje me drejtimet e politikave dhe masave përkatëse për jetësimin e tyre, të përcaktuara në Dokumentin e Politikave “Për qeverisjen e sektorit të informacionit gjeohapësinor në Shqipëri, 2020-2030” (miratuar me VKM nr. 402, datë 20.05.2020). Konkretisht, institucionet që kanë shprehur miratimin në lidhje me to, nëpërmjet nëpërmjet sistemit e-akte/me shkresë, përfshijnë: •Ministrinë e Brendshme; •Ministrinë e Mbrojtjes (datë 26.12.2019); •Ministrinë e Drejtësisë (datë 30.12.2019); •Ministrinë për Evropën dhe Punët e Jashtme (nr.prot.18381, datë 24.12.2019); •Ministrinë e Bujqësisë dhe Zhvillimit Rural (datë 07.01.2020); •Ministrinë e Infrastrukturës dhe Energjisë nuk është shprehur; •Ministrinë e Turizmit dhe Mjedisit (datë 27.12.2019); •Ministrinë e Arsimit, Sportit dhe Rinisë (datë 30.12.2019); •Ministrinë e Kulturës (datë 24.12.2019); •Ministrinë e Shëndetësisë dhe Mbrojtjes Sociale (30.12.2019); •Institutin e Statistikave, institucion i pavarur (nr.prot. 2290/1, datë 15.01.2020); •Ministria e Financave dhe Ekonomisë (sqaruar për dy komentet e saj me shkresën datë 27.12.2019).
Projektligji është publikuar në Regjistrin Elektronik të Njoftimeve dhe Konsultimeve Publike në datë 12.11.2020 me qëllim garantimin e përfshirjes në procesin e konsultimit, të të gjithë aktorëve të interesuar. Konkretisht, është bërë publikimi në website: https://www.konsultimipublik.gov.al/Konsultime/Detaje/305

	ZBATIMI DHE MONITORIMI
Si do të organizohen zbatimi dhe monitorimi?
Institucionet e ngarkuara për zbatimin e këtij ligji janë Këshilli i Ministrave, Bordi i Informacionit Gjeohapësinor, Autoriteti Shtetëror për Informacionin Gjeohapësinor dhe autoritetet publike përgjegjëse për krijimin, ruajtjen dhe përditësimin e të dhënave dhe shërbimeve gjeohapësinore. Lista e autoriteteve publike përgjegjëse është e publikuar në Gjeoportalin Kombëtar në link: https://geoportal.asig.gov.al/sq/node/673
Në funksion të zbatimit të ligjit do të miratohen aktet nënligjore nga Këshilli i Ministrave, të cilat lidhen me rishikimin e vendimit për rregullimin e organizimit dhe funksionimit të ASIG dhe BIG, apo në lidhje me strukturën, organikën, etj. por edhe vendimmarrje nga ASIG.




	PJESA 2: BAZA KRYESORE E ANALIZËS DHE E PROVAVE


[bookmark: _Toc506919731]
Historik
· [bookmark: _Toc506919732]Jepni kontekstin e politikës

Në vitin 2012 qeveria shqiptare hartoi dhe miratoi Dokumentin e Politikave “Për krijimin e infrastrukturës kombëtare të të dhënave gjeohapësinore”, me synimin rregullimin dhe zhvillimin e këtij sektori si një sektor mjaft i rëndësishëm për përmirësimin e qeverisjes dhe zhvillimin e sektorëve të ndryshëm të vendit. Dokumenti i Politikave u pasua me miratimin e ligjit nr. 72/2012 “Për organizimin dhe funksionimin e infrastrukturës kombëtare të Informacionit Gjeohapësinor” (i cili është i përafruar pjesërisht me direktivën INSPIRE të BE) si dhe u vijua me krijimin e Autoritetit Shtetëror për Informacionin Gjeohapësinor, si autoriteti qëndror për sektorin e informacionit gjeohapësinor, i cili ishte nën varësinë e Ministrit së Shtetit për Inovacionin dhe Administratën Publike. Në këto vite, janë përcaktuar autoritetet publike përgjegjëse për tema të ndryshme të IG si dhe aktualisht, deri në Nëntor 2020, janë hartuar dhe miratuar standardet për pjesën më të madhe të temave.
Në mes të vitit 2017, Qeveria Shqiptare inicioi reformën për strukturimin funksional të të gjithë sistemit qeverisës, përfshirë portofolet ministrore dhe fushat e përgjegjësisë respektive si dhe organizimin e institucioneve të varësisë. Kjo reformë preku edhe institucionet që kanë përgjegjësi lidhur me IG, ku edhe ASIG kaloi në varësi të Kryeministrit, duke dëshmuar kështu rëndësinë që ka IG në qeverisje dhe në çdo aspekt të jetës.
Një hap i rëndësishëm në kuadër të organizimit të sektorit të IG është hartimi dhe miratimi i Dokumentit të Politikave për Qeverisjen e Sektorit të IG 2020-2030 (miratuar me vendimin nr. 402, datë 20.5.2020 të Këshillit të Ministrave), ku referuar organizimit funksional, ASIG pozicionohet si institucioni me rolin kryesor në sektor. Diktuar nga ndryshimet strukturore dhe situata në sektorin e IG me zhvillimet përgjatë periudhës 2012-2020, lindi nevoja për rishikimin e ligjit 72/2012.

Problemi në shqyrtim
· Përshkruani natyrën e problemit.
· Identifikoni shkaqet e problemit.
· Përshkruani shtrirjen e problemit.
· Identifikoni grupet e prekura nga problemi (qeveria, biznesi, shoqëria civile, qytetarët).
· Vlerësoni nëse problemi mund të trajtohet ose jo përmes një ndryshimi të politikave.

Nryshimet dhe shtesat e propozuara në ligjin 72/2012 që rregullon sektorin e Informacionit Gjeohapësinor (IG), vijnë në përputhje me reformën qeverisëse dhe institucionale, për shkak të përcaktimit të ASIG me varësinë nga Kryeministri, si dhe në zbatim të politikave afatgjata për qeverisjen e sektorit të informacionit gjeohapësinor në Shqipëri me kohështrirje 2020-2030, miratuar me vendimin nr. 402, datë 20.5.2020 të Këshillit të Ministrave. 
Ligji nr.72/2012, “Për organizimin dhe funksionimin e Infrastrukturës Kombëtare të Informacionit Gjeohapësinor në Republikën e Shqipërisë”, që nga miratimi i tij në 28 qershor të vitit 2012, nuk ka pësuar asnjë ndryshim, ndaj zhvillimet që kanë ndodhur gjatë këtyre viteve në lidhje me situatën e sektorit të informacionit gjeohapësinor por edhe risitë e teknologjisë që lidhen me këtë fushë të cilat kanë përparuar shumë gjatë këtyre viteve, kanë sjellë nevojën e propozimit të disa ndërhyrjeve në përmbajtjen e ligjit me qëllim mirëqeverisjen e sektorit për të ardhmen. 
Përveç ndryshimeve në ligj të cilat korrigjojnë ndryshimin e varësisë së ASIG nga ish-Ministri i Inovacionit dhe Administratës Publike tashmë tek Kryeministri, reforma strukturore institucionale bëri të nevojshëm rishikimin e aspekteve të ndryshme të kuadrit ligjor dhe institucional ekzistues në lidhje me sektorin e informacionit gjeohapësinor, kjo e lidhur edhe me përcaktimet ligjore në lidhje me BIG (Bordi i Informacionit Gjeohapësinor).
Disa nga ndryshimet dhe shtesat propozohen për pozicionimin e ASIG brenda sektorit të IG, në rol qendror në raport me institucionet e tjera, si dhe në kuadër të bashkëpunimit me autoritetet publike përgjegjëse për temat e informacionit gjeohapësinor, duke synuar prodhimin dhe gjenerimin e informacionit të saktë, cilësor dhe në përputhje me standardet e miratuara, i përdorshëm në të mirë të qeverisjes dhe mirëqenies së qytetarëve.
Megjithëse Shqipëria ka bërë përmirësime në dixhitalizimin e vendit duke e bërë informacionin më lehtësisht të aksesueshëm, synohet funksionimi i një sistemi kombëtar të informacionit gjeohapësinor eficient që të shërbejë në marrjen e vendimeve të duhura dhe optimale nga institucionet përgjegjëse në funksion të mirëqeverisjes dhe zhvillimit të vendit në të ardhmen.
Ndër shkaqet kryesore për mosfunksionimin optimal të sistemit kombëtar të informacionit gjeohapësinor, mund të renditen:
· Mungesa e një sistemi të integruar të shpërndarjes së funksioneve në institucionet e sektorit IG (ndërveprim jo i duhur mes institucioneve);
· Paqartësi dhe mbivendosje e përgjegjësive;
· Mungesa e strukturave të dedikuara për IG brenda autoriteteve publike përgjegjëse për temat e IG.
Problemi i mosfunksionimit në mënyrën optimale apo të duhur të sektorit të IG, mbështetur në strukturën organizative të vjetër që shkakton paqartësi në përmbushjen e funksioneve dhe nuk nxjerr në pah rolin e ASIG si institucioni kryesor, prek të gjithë territorin e Republikës së Shqipërisë duke përfshirë hapësirën detare, nëntokën dhe hapësirën mbi tokë (informacioni gjeohapësinor ka shtrirje gjithëpërfshirëse që nuk kufizohet nga kufijtë administrativë, natyrorë apo sipërfaqësorë).
Grupet e interesit të prekura nga ky problem janë të gjithë aktorët që mbledhin, përpunojnë dhe përditësojnë të dhëna ose informacion gjeohapësinor në kuadër të realizimit të veprimtarisë së tyre si:
· autoritetet publike përgjegjëse për gjenerimin e IG (ministri ose institucione varësie);
· subjektet private që ofrojnë shërbime në fushën e IG (biznese, organizata, etj.);
· përdoruesit (institucionet publike, subjektet private, qytetarë/individë);
· aktorë të tjerë (institucionet edukative, organizimit e profesionistëve, donatorët / partnerët për zhvillim).
Nga sa më sipër, vlerësohet se është i nevojshëm amendimi i ligjit ekzistues nr. 72/2012 për infrastrukturën kombëtare të IG, me qëllim funksionimin e sektorit sipas varësisë nga Kryeministri, rritjen e bashkëpunimit efektiv mes autoriteteve përgjegjëse dhe përcaktimin e rregullave për prodhimin dhe gjenerimin e IG në përputhje me standardet dhe cilësinë e duhur, për ta bërë të aksesueshëm nga të gjithë.

[bookmark: _Toc506919734]Arsyeja e ndërhyrjes 
· Shpjegoni pse qeveria planifikon të ndërhyjë dhe pse është e nevojshme.
· Shpjegoni se çfarë shpreson të trajtojë qeveria nëpërmjet kësaj ndërhyrjeje.
· Identifikoni shkallën e ndërhyrjes së qeverisë që nevojitet për të trajtuar problemin.
· Shpjegoni se si i mbështet kjo ndërhyrje objektivat e nivelit të lartë të qeverisë.
· Rendisni punën ekzistuese që është realizuar tashmë.

Qeveria planifikon të ndërhyjë sepse kuadri ligjor aktual dhe kryesisht ligji 72/2012, parashikojnë rregulla për funksionimin e sektorit mbështetur në varësinë dhe organizimin/arkitekturën e vjetër institucionale, ndërkohë që është e nevojshme ndërhyrja në miratimin e ndryshimeve që do të bëjnë të zbatueshëm përcaktimet për rikonceptimin e sektorit, me qëllim forcimin e rolit të IG për qeverisje optimlae dhe pozicionimin e duhur të ASIG në sektor, por edhe në lidhje me rritjen e ndërveprimit dhe përdorimit të IG nga aktorët institucionalë dhe jo vetëm.
Nëpërmjet kësaj ndërhyrje në ligjin ekzistues nr. 72/2012, qeveria synon të zbatojë Politikat e reja për Qeverisjen e Sektorit të IG 2020-2030, nëpërmjet disa ndërhyrjeve apo ndryshimeve ligjore që lidhen me:
· riorganizimin e sektorit të IG;
· ndarjen e qartë dhe funksionale të përgjegjësive të autoriteteve publike përgjegjëse;
· prodhimin dhe gjenerimin e IG sipas standardeve dhe cilësisë së dëshiruar.
Në mbështetje të riorganizimit të sektorit të IG, Këshilli i Ministrave ka miratuar Dokumentin e Politikave për Qeverisjen e Sektorit të IG 2020-2030 (me vendimin nr. 402, datë 20.5.2020), i cili parashikon synime dhe objektiva afatgjatë për të orientuar sektorin drejt gjendjes së dëshiruar.
Në projektligj parashikohet pozicionimi i qartë i ASIG përkundrejt institucioneve të tjera të sektorit, roli i tij qendror, koordinues dhe monitorues, si dhe arkitektura e re e organizimit të funksioneve. Miratimi i këtij projektligji do të sjellë shmangien e mbivendosjes së përgjegjësive për institucionet, të ardhura si shkak i shpërndarjes joefektive dhe të copëzuar të funksioneve, si dhe mungesës së ndërveprimit. Gjithashtu do të ndikojë pozitivisht në rritjen e përdorimit të IG nga institucionet publike, sipërmarrjet private dhe publiku, në funksion të së ardhmes.

Objektivi i politikës
· Vendosni objektiva që korrespondojnë me problemin dhe shkaqet e tij.
· Sigurohuni që objektivat janë specifikë, të matshëm, të arritshëm, realë dhe në kohë.

Nëpërmjet ndryshimeve dhe shtesave të propozuara në ligjin nr.72/2012, synohet zbatimi i politikave të reja për sektorin IG dhe rrjedhimisht përmbushja e objektivave të mëposhtme:
· Përcaktimi i rregullave të qarta dhe të zbatueshme lidhur me kërkesën për IG, gjenerimin e IG së duhur dhe aksesimin e lirë e pa pengesë të IG 
· Përcaktimi i rregullave të përdorimit të IG në mënyrën dhe cilësinë e duhur nga ana e autoriteteve publike përgjegjëse për temat e IG 
· Pozicionimi i qartë i rolit të ASIG përkundrejt institucioneve të tjera të sektorit duke i dhënë atij rolin qendror për të krijuar lidhjet funksionale, orientuar dhe mbështetur gjatë kryerjes së veprimtarive të tyre 
· Funksione dhe përgjegjësi të mirëpërcaktuara për zbatim nga institucionet e sektorit, nëpërmjet përmbushjes së detyrimit për krijimin dhe organizimin e strukturave të posaçme me staf profesional dhe teknik në fushën e IG

· Disponueshmëria e IG – garantimi i disponueshmërisë së IG, që plotëson nevojën e të gjithë përdoruesve të tij në të gjitha dimensionet e realitetit.
Përcaktimi i rregullave të qarta dhe të zbatueshme lidhur me kërkesën për IG, gjenerimin e IG së duhur dhe aksesimin e lirë e pa pengesë të IG (konkretisht, neni 7, shkronja “e” shton: “mbledh, përpunon dhe përditëson IG për temat e nenit 11 të këtij ligji, për të cilat është Autoritet Përgjegjës”).
· Përdorimi i IG - Përdorimi i plotë dhe i vazhdueshëm i IG nga institucionet shtetërore, sipërmarrja private, organizatat komunitare dhe publiku i gjerë për të njohur realitetin ekzistues në të gjithë elementët e tij, për të kuptuar ndryshimin, sjelljen dhe ligjësinë e ndryshimit gjatë kohës dhe për të projektuar të ardhmen në funksion të vendimmarrjes së duhur për një qeverisje dhe të ardhme më të mirë.
Përcaktimi i rregullave të përdorimit të IG në mënyrën dhe cilësinë e duhur nga ana e autoriteteve publike përgjegjëse për temat e IG (neni 7, shkronja “k” shtohet: “mbikëqyr respektimin e standardeve të miratuara për secilën temë të informacionit gjeohapësinor”).
Funksionaliteti i Sistemit të IG - Ngritja dhe vënia në funksionim i një sistemi shtetëror të IG të integruar dhe funksional në të gjithë elementët e tij që garanton realizimin e të gjithë funksioneve të qeverisjes, në mënyrë eficente dhe efektive.
Pozicionimi i qartë i rolit të ASIG përkundrejt institucioneve të tjera të sektorit duke i dhënë atij rolin qendror për të krijuar lidhjet funksionale, orientuar dhe mbështetur gjatë kryerjes së veprimtarive të tyre (neni 5, pika 4, shtohet paragrafi i fundit:“Në kuadër të integrimit të sektorit dhe të konsolidimit të tyre, strukturat e informacionit gjeohapësinor vendosin lidhje funksionale me ASIG i cili i orienton dhe mbështet gjatë kryerjes së veprimtarisë, për të garantuar komunikim eficient, zbatimin e standardeve dhe rregullave uniforme, ndërveprueshmërinë, shkëmbimin dhe depozitimin e të dhënave gjeohapësinore, sipas përcaktimeve të këtij ligji”).
· Mirëadministrimi i Sektorit të IG - Garantimi i një sektori të IG dinamik, në rritje dhe zhvillim të vazhdueshëm me të drejta dhe detyrime të përcaktuara në mënyrën e duhur, i qëndrueshëm nga ana financiare, ku interesat e aktorëve të ndryshëm janë të harmonizuar dhe maksimalizuar përkundrejt interesit të gjerë publik.
Funksione dhe përgjegjësi të mirëpërcaktuara për zbatim nga institucionet e sektorit, nëpërmjet përmbushjes së detyrimit për krijimin dhe organizimin e strukturave të posaçme me staf profesional dhe teknik në fushën e IG (neni 5, pika 4, shtohet paragrafi i parafundit: “Në përmbushje të detyrimeve që rrjedhin nga ky ligj, aktet nënligjore në zbatim të tij si dhe të vendimeve të ASIG, autoritetet publike përgjegjëse për mbledhjen, përpunimin dhe përditësimin e informacionit gjeohapësinor, detyrohen të parashikojnë/organizojnë struktura të posaçme me staf profesional dhe teknik në fushën e informacionit gjeohapësinor”).

Efektet që synon të sjellë ky projektligj nëpërmjet zbatimit të ndryshimeve dhe shtesave të propozuara në Ligjin 72/2012, janë:
· Informacion gjeohapësinor i prodhuar në cilësinë, kohën dhe standardin e duhur;
· Institucione shtetërore, sipërmarrje private, prodhues, përdorues të ndërgjegjësuar rreth rëndësisë së përdorimit të IG gjatë vendimmarrjeve, në përputhje dhe respektim të dispozitave ligjore;
· Institucione që ndërveprojnë mes tyre, me përgjegjësi të qarta dhe me efikasitet;
· Fuqizimi i ASIG-ut në qendër të sektorit, si dhe në ofrimin e shërbimeve.

 Përshkrimi i opsioneve të shqyrtuara
· Përshkruani opsionin e status quo-së. 
· Identifikoni dhe përshkruani të gjitha opsionet e politikave që keni marrë parasysh.
· Shpjegoni se si janë zgjedhur opsionet e renditura.

Gjatë analizës që është kryer për këtë propozim, udhëhequr nga ASIG me mbështetjen e Kartverket, janë shqyrtuar tre opsionet e mëposhtme:
· Opsioni 0 (status quo): mosndërhyrja në ligjin ekzistues. Por, rezulton se, dispozitat e ligjit ekzistues 72/2012 nuk rregullojnë gjendjen aktuale të sektorit të IG, duke mos parashikuar ndarje të qartë të përgjegjësive të institucioneve dhe rregullave për gjenerimin e duhur të IG. Në këto kushte, nëse nuk bëhen ndryshime që të reflektojnë organizimin dhe synimet e reja, realizimi i objektivave është i pamundur. Referuar opsionit status quo, nëse nuk bëhet asnjë ndryshim ligjor, përveç faktit që nuk do t’i përgjigjej realitetit të ndryshimeve të ndodhura në sektorin e IG gjatë 8 viteve, është parë që nuk do të kishte përmirësime sa i takon pjesës së ndërveprimit, ndarjes së drejtë të përgjegjësive mes aktorëve të përfshirë në proces, gjë që do të çonte në mosfunksionimin e duhur të sektorit të IG, në mungesën e një sistemi të integruar, si pasojë në vendimmarrje jo të bazuara në IG e duhur
· Opsioni 1: rishikimi i ligjit ekzistues. Opsioni i preferuar është përzgjedhur rishikimi i ligjit nr. 72/2012 për arsye se është e nevojshme që të bëhen ndryshime në ligjin aktual, të cilat nuk përbëjnë më tepër se gjysma e tërësisë së dispozitave, ndaj edhe u eleminua mundësia për një ligj të ri. Pas vlerësimit të papajtueshmërive apo boshllëqeve ligjore, u konkludua e nevojshme që ato të përmbushen ose të ndryshohen me parashikime që janë në përputhje me strukturën organizative institucionale, që ndihmojnë ose penalizojnë ndërveprimin mes institucioneve përgjegjëse duke pasur si orientues ASIG, si dhe shtesa që përcaktojnë rregulla për prodhimin e gjenerimin e IG në cilësinë dhe efektshmërinë e kërkuar. Projektligji i propozuar si opsioni i preferuar, ka si qëllim që nëpërmjet ndryshimeve dhe shtesave të miratojë rregullimin e sektorit të IG në përputhje me situatën politike, në zbatim të Politikave afatgjata për sektorin IG në Shqipëri (me kohështrirje 2020-2030). Ky opsion është përzgjedhur, pasi:
· garanton fuqizimin dhe profilizimin e autoriteteve publike në lidhje me IG;
· riprojekton arkitekturën institucionale të sektorit përmes rishikimit të rolit dhe përgjegjësive të autoriteteve publike në lidhje me temat e IG;
· pozicionon ASIG në rolin e tij si institucion qendror dhe bosht i sektorit të IG.
Përfitimet që do të sjellë ky opsion, duke i grupuar sipas katër synimeve strategjike të përcaktuara në Dokumentin e Politikave për Qeverisjen e Sektorit IG 2020-2030, në mënyrë të pëmbledhur paraqiten si vijon:
· Referuar Synimit Strategjik 1 “DISPONUESHMËRIA E IG”:
· Përkthen në dispozita ligjore masat e jetësimit të politikave lidhur me mbledhjen, pëpunimin dhe përditësimin e IG për temat për të cilat ASIG është autoritet përgjegjës.
· Evidentohet përgjegjësia e ASIG si autoritet kombëtar hartografik në krijimin e hartës bazë në RSH duke jetësuar politikën nr.2 “Gjenerimi i IG të duhur”, si dhe në prodhimin e hartave të shkallëve të ndryshme në përputhje me standardet evropiane përkatëse.
· Referuar Synimit Strategjik 2 “PËRDORIMI I IG”, për përdorim të plotë dhe të vazhdueshëm të informacionit gjeohapësinor nga institucionet shtetërore (autoritetet publike), etj:
· Përmbushja e politikës nr.4 “Përgjegjësia dhe detyrimi për përdorim nga institucionet publike” e cila synon përmirësimin dhe plotësimin e kuadrit rregullator.
· Referuar Synimit Strategjik 3 “FUNKSIONALITETI I SISTEMIT TË IG SHTETËROR”, për ngritjen dhe vënien në funksionim të një sistemi shtetëror të informacionit gjeohapësinor, të integruar dhe funksional në të gjithë elementët e tij, që garanton realizimin e të gjithë funksioneve të qeverisjes, në mënyrë eficente dhe efektive:
· Në përmbushje të politikës nr.7 mbi organizimin institucional funksional, janë reflektuar në projektligj funksionet e riprojektuara të ASIG në lidhje me veprimtarinë si institucion qendror dhe boshti i sektorit të IG, që harton dhe monitoron zbatimin e politikave në lidhje me IG, mundëson dhe gjeneron IG bazik në shërbim të autoriteteve publike që mbulojnë temat e IG dhe përdoruesve të tjerë që orienton, vendos standarde, koordinon/integron dhe monitoron veprimtarinë e aktorëve si dhe garanton qasjen e thjeshtë ndaj IG dhe përdorimin e tij në funksion të mirëqeverisjes dhe zhvillimit të vendit.
· Në projektligj reflektohet edhe riorganizimi i brendshëm i ASIG, duke filluar që nga funksioni i BIG deri në rregullimin e marrëdhënieve të punës sipas ligjit 152/2013 “Për nëpunësin civil”.
· Parashikohet ngritja dhe organizimi i strukturave të posaçme me staf profesional dhe teknik në fushën e IG nga autoritetet publike përgjegjëse për mbledhjen, përpunimin dhe përditësimin e IG. Këto struktura do të trajnohen ASIG bazuar në natyrën e veçantë të funksionit që realizojnë, në përputhje me politikën nr.8 mbi dijen institucionale dhe kapacitetet njerëzore në sektorin e IG.
· Referuar Synimit Strategjik 4 “MIRËADMINISTRIMI I SEKTORIT TË IG”, për garantimin e një sektori të informacionit gjeohapësinor dinamik, në rritje dhe zhvillim të vazhdueshëm, me të drejta dhe detyrime të përcaktuara në mënyrën e duhur dhe i qëndrueshëm nga ana financiare, ku interesat e aktorëve të ndryshëm janë të harmonizuar dhe maksimalizuar përkundrejt interesit të gjerë publik. Për të realizuar këtë synim, nevojitet orientimi i sektorit drejt politikave dhe synimeve të qeverisjes, planifikimi i duhur i zhvillimit, rregullimi i marrëdhënieve dhe buxheteve përkatës, zbatimi i këtyre planeve në mënyrë të shpejtë dhe eficente, si dhe monitorimi dhe kontrolli i sektorit IG për të arritur një zhvillim të qëndrueshëm, marrëdhënie të rregulluara në mënyrën më të mirë dhe garantuar financimin e nevojshëm për një sektor të qëndrueshëm.
· Në përputhje me objektivat e mirëadministrimit të sektorit të IG, projektligji rishikon nenin për koordinimin ndërinstitucional për harmonizimin e të dhënave ekzistuese; mbledhjen, përpunimin dhe përditësimin e të dhënave gjeohapësinore; përcaktimin e standardeve shtetërore dhe të rregullave uniforme; investimet në sektorin e të dhënave gjeohapësinore.

· Opsioni 2: hartimi i një ligj i ri për sektorin e informacionit gjeohapësinor. Ky opsion u eleminua, për shkak se kërkon më shumë kohë dhe resurse sjell dhe duke qenë se problematikat e cituara më sipër, zgjidhen lehtësisht me amendimin e vetëm disa prej dispozitave të ligjit ekzistues nr. 72/2012.

Vlerësimi i opsioneve/analizimi i ndikimeve
· [bookmark: _Hlk506916825]Identifikoni se kush preket.
· Identifikoni llojet e ndikimeve për secilin grup të prekur; bëni dallimin midis ndikimeve të drejtpërdrejta dhe jo të drejtpërdrejta.
· Për ndikimet e drejtpërdrejta:
· Përshkruani nga ana cilësore ndikimet e drejtpërdrejta mbi grupet e prekura.
· Analizoni nga ana sasiore ndikimet më të rëndësishme të drejtpërdrejta.
· Përcaktoni vlerën monetare të ndikimeve më të rëndësishme të drejtpërdrejta aty ku është e mundur (shih aneksin 1/a për tabelën që mund të përdorni).
· Analizoni ndikimin mbi ndërmarrjet e vogla dhe të mesme.
· Për ndikimet jo të drejtpërdrejta:
· Përshkruani nga ana cilësore ndikimet jo të drejtpërdrejta mbi grupet e prekura.
· Analizoni ndikimin mbi konkurrencën.
· Diskutoni kufizimin e analizës:
· Jepni supozimet në të cilat janë bazuar parashikimet dhe risqet, të cilave ato u nënshtrohen.
· Tregoni sa të forta, të pavarura dhe të rëndësishme janë provat që mbështesin supozimet.
· Tregoni se çfarë mund të pengojë realizimin e përfitimeve, të rrisë kostot ose të sjellë pasoja të papritura.
· Përmblidhni vlerësimin e opsioneve:
· Paraqisni një pasqyrë përmbledhëse të të gjitha ndikimeve të opsioneve të analizuara.
· Shpjegoni se si ndikimet e të gjitha opsioneve të analizuara krahasohen me njëra-tjetrën.
· [bookmark: _Hlk506917230]Paraqisni përllogaritjet më të mira të përgjithshme neto të ndikimit me vlerë monetare të përcaktuar për çdo opsion (shih aneksin 1/b për tabelën që mund të përdorni).

Nga opsioni i përzgjedhur si i preferuar, mund të ndikohen grupimet e mëposhtme:
· autoritetet publike përgjegjëse për gjenerimin e IG (ministri ose institucione varësie);
· subjektet private që ofrojnë shërbime në fushën e IG (biznese, organizata, etj.);
· përdoruesit (institucionet publike, subjektet private, qytetarë/individë);
· aktorë të tjerë (institucionet edukative, organizimet e profesionistëve, donatorët apo partnerët për zhvillim).
Ndikimet që do të kenë grupet e prekura nga amendimi i ligjit lidhen me përgjegjësitë e secilit prej tyre të cilat do të riorganizohen në kuadër të arkitekturës së re të sektorit. Ndryshimet do të ndikojnë në mënyrën e funksionimit dhe në marrëdhëniet e ndërveprimit mes tyre, si dhe në përcaktimin e rregullave për prodhimin e IG.
[bookmark: _Toc506919738]
Ndikimet e opsionit të preferuar janë:
· Ndikimet ekonomike: ky projektligj nuk sjell drejtpërdrejt kosto të paparashikuara në buxhetin e shtetit. Opsioni i preferuar, do të përfshijnë vetëm ato kosto të drejtëpërdrejta për buxhetin e shtetit të cilat janë parashikuar në PBA 2021-2023 si pjesë e programit të e-qeverisja, si dhe përfshin kostot minimale të lidhura kryesisht me procesin e ushtrimit të përgjegjësive funksionale në sektorin e IG nga autoritetet përgjegjëse përkatëse sipas kuadrit ligjor në fuqi.
Sa më sipër, nga PBA 2021-2023, mbështetja nga donatorët (Kartverket) si dhe nga kostot minimale të lidhura kryesisht me procesin. Lidhur me programin E-qeverisja që lidhet edhe me zbatimin e ligjit të ri të ndryshuar për infrastrukturën e IG, në PBA 2021-2023 (miratuar me vendimin nr.897, datë 18.11.2020, të Këshillit të Ministrave, “Për miratimin e dokumentit të programit buxhetor afatmesëm 2021–2023, të rishikuar”) janë parashikuar disa produkte/projekte me buxhetin e tyre përkatës të shtrirë në vite, duke nisur nga buxheti i vitit 2020 e deri në projeksionin e viteve 2021, 2022 dhe 2023. Kryesisht këto produkte dhe projekte i referohen krijimit, implementimit, operimit, mirëmbajtjes dhe përmirësimit të një sistemi gjeohapësinor të integruar (NSDI), hartimi i standardeve dhe rregullave uniforme të infrastrukturës së informacionit gjeohapësinor, mirëmbajtja e sistemit të Gjeoportalit Kombëtar, mirëmbajtja e sistemit ALBCORS, ndërtimi i Rrjetit Kombëtar Gjeodezik Shqiptar (KRGJSH), shtimi i kapaciteteve të infrastrukturës IT (servera dhe storage), për foton ajrore, implementimi i projektit të financuar nga qeveria norvegjeze me qëllim zgjerimin e kapaciteteve të ASIG për t’u ofruar përdoruesve informacion gjeohapësinor, projekti “Informacioni Gjeohapësinor për një zhvillim të qëndrueshëm të territorit në zonën me intensitet të lartë zhvillimi Tiranë-Durrës”, krijimi i hartës bazë dixhitale.Qeveria Norvegjeze, përmes Karverket, ka mbështetur edhe më parë projektet për zhvillimin e sektorit të IG dhe kryesisht të vetë ASIG, duke nisur që nga krijimi i tij, hartimin e Biznes Planit Strategjik, Dokumentin e Politikave për Qeverisjen e Sektorit IG, riorganizimin e ASIG dhe rolit të tij. Miratimi i këtij projektligji do t’i hapte rrugë sigurimit të mbështetjes së mëtejshme financiare për sektorin e IG dhe do të lehtësonte procesin e hartimit të akteve nënligjore në zbatim të ndryshimeve të ligjit, dhe mundësimin e tyre në një kohë më të shpejtë.
Lidhur me riorganizimin e ASIG si institucion qendror në sektorin e IG dhe rishikimin e funksioneve të tij vlerësohet se ndryshimet e propozuara nuk shoqërohen me kosto financiare shtesë për buxhetin e shtetit.
Ndërkohë që, vetëm përcaktimi i shpërblimit për veprimtarinë e anëtarëve të stafit të sekretarisë teknike, shoqërohen me një kosto financiare e cila përllogaritet rreth 800 000 lekë në vit. Kjo kosto është lehtësisht e përballueshme, edhe nëse do të mbulohet nga fondet e ASIG. Por edhe kjo kosto nuk është e lidhur drejtpërdrejt me miratimin e këtij opsioni me ndryshimet në ligjin nr. 72/2012, pasi ato do të konsiderohen vetëm gjatë procesit të hartimit dhe miratimit të VKM-së përkatëse në lidhje me masën e shpërblimit për veprimtarinë e anëtarëve dhe stafit të sekretarisë teknike të BIG.
Ngritja dhe funksionimi i strukturave të posaçme me staf profesional në fushën e IG, në autoritetet publike përgjegjëse në shumicën e autoriteteve nuk parashikohet të ketë kosto pasi strukturat mund të riorganizohen brenda stafit ekzistues të institucionit, thjesht duke specifikuar profilin e duhur profesional dhe përshkrimin e punës së punonjësve që do të punojnë në fushën e IG. Edhe në ato institucione që do të duhet të rekrutojnë staf shtesë, numri i specialistëve të IG të nevojshëm është 1 ose 2. Për më tepër që për këtë proces nuk janëvendosur afate të detyrueshme.
Një ndër aktivitetet kryesore që parashikohet të shtohen me këtë projektligj është dhe veprimtaria e krijimit të hartës bazë në shkallë të mëdha dhe azhurnimi i saj permanent. 
Aktualisht, aktivitetin kryesor të ASIG për krijimin e hartave bazë, e zë projekti për krijimin e hartës bazë dixhitale për 300 km 2 (zona Tiranë - Durrës) në bashkëpunim me qeverinë Japoneze (JICA). Gjithashtu ASIG ka menaxhuar dhe fotografimet ajrore të kryera në vitet 2015-2017 dhe 2018 për prodhimin e ortofotove. Këto produkte kanë qenë material bazë për përpunimin e mëtejshëm dhe prodhimin të hartave dixhitale në shkallë të ndryshme, por veçanërisht në shkallën 1:2000. Mbi bazën e kësaj eksperience, ASIG ka aplikuar pranë Ministrisë së Financave dhe Ekonomisë për fillimin e projektit kombëtar të krijimit të hartës bazë dixhitale multifunksionale sipas standardeve të Direktivës INSPIRE në funksion të ndërtimit të Infrastrukturës kombëtare të Informacionit Gjeohapësinor (NSDI). Në këtë projekt, janë parashikuar të kryhen si fazë e parë mbi 800 km2 me krijimin e hartës dixhitale për të gjitha zonat urbane të qyteteve të Republikës së Shqipërisë, me një çmim për njësi rreth 8100 euro/km2, pra në total 6,480,000.00 Euro. Nga këto 300 km2, aktualisht janë kryer me donacione (projekti me JICA). Gjithashtu si fazë e dytë parashikohet krijimi i hartës bazë dixhitale për rreth 16000 km2, që do të jetë kryesisht zona e ultësirës perëndimore, luginat dhe zonat e fushës, e cila parashikohet të ketë një kosto për njësi rreth 4700 euro/km2 dhe në total parashikohet të ketë një kosto 75,000,000.00 Euro. Parashikohet se për këtë projekt do të kërkohet 15-20 % të shumës totale për të dy fazat si kontribut i qeverisë shqiptare, pasi po negociohet me donatorë të tjerë për të realizuar këtë projekt jetik për zhvillimin e vendit sipas standardeve të Direktivës INSPIRE të KE, si me fondet IPA dhe me donatorë të tjerë. Koha që mendohet të shtrihet dhe financohet ky projekt do të jetë 5-8 vjet.
Do të ketë gjithashtu edhe disa lloje ndikimesh jo të drejtpërdrejta ekonomike të mundshme, si pasojë e administrimit më të mirë të sektorit dhe e vendimmarrjeve më të mirë në çdo aspekt dhe fushë të qeverisjes, s i rezultat i garantimit të IG së duhur, zbatimit të rregullave të përdorimit të IG në mënyrën dhe cilësinë optimale nga ana e autoriteteve publike përgjegjëse për temat e IG.
Nga vlerësimi i mësipërm, evidentohet se opsioni i preferuar nuk do të sjellë impakt të konsiderueshëm në shpenzimet buxhetore të shtetit. Ndërkohë që me rregullimin e ri ligjor, synohet administrimi më i mirë i sektorit dhe vendimmarrje më të mira të qeverisjes, duke pasur si pritshmëri për të ardhmen mundësimin e efekteve financiare pozitive në çdo sektor.
· Ndikime të tjera: Për shkak se ndryshimet dhe shtesat në ligjin 72/2012 janë kryesisht të karakterit teknik, kjo sjell që ndikimet mjedisore dhe sociale të mos jenë të drejtpërdrejta por indirekte, pasi zotërimi i Informacionit Gjeohapësinor të duhur sjell që të ketë vendimmarjje më të mira të qeverisjes në çdo aspekt dhe fushë.
Ndikimi mjedisor lidhet me pasjen e të dhënave gjeohapësinore rreth pozicionimit në territor, për zonat e mbrojtura, zonat ekologjike, hidrografinë, etj. që do të shërbejnë si bazë për analizat e sjelljes së mjedisit dhe marrjes së vendimeve më të mira në lidhje me mjedisin, njohuri më të specializuara rreth fenomeneve si tërmetet, përmbytjet, pozicionimin e saktë në territor të disa ndërtimeve, etj.
Ndikimet sociale referuar opsionit të preferuar lidhen me shtimin e sasisë dhe cilësisë së të dhënave gjeohapësinore për sektorët që lidhen me aspektin social, si edukimi, kujdesi social, shëndetësia, lehtësimi i varfërisë dhe barazia gjinore, etj., në bazë të të cilave autoritetet përgjegjëse do të mbështesin vendimmarrjet e tyre në funksion të mirëqenies së qytetarëve dhe zhvillimit të vendit. Gjithashtu këto ndryshime dhe shtesa të propozuara do të rrisin ndërgjegjësimin e përdoruesve për rëndësinë e përdorimit të IG, duke sjellë kështu angazhim më të madh të tyre në lidhje me kontributin për zhvillimin e sektorit. Një ndikim tjetër social është mundësia e rritjes së kapacitetit të profesionistëve të angazhuar në procesin e gjenerimit të IG.

Arsyetimi i opsionit të preferuar
· Zgjidhni opsionin e preferuar, bazuar në analizë.
· Shpjegoni arsyetimin tuaj.

[bookmark: _Toc506919739]Opsioni i preferuar është Opsioni 1 - amendimi i ligjit ekzistues, duke hartuar dhe miratuar projektligjin “Për disa ndryshime dhe shtesa në ligjin nr.72/2012, datë 28.6.2012 “Për organizimin dhe funksionimin e infrastrukturës kombëtare të informacionit gjeohapësinor në Republikën e Shqipërisë””, pasi bazuar në analizën e dispozitave apo neneve që ndryshohen/shtohen u arrit në përfundimin se nuk është e nevojshme të hartohet një ligji i ri (pas analizës së bërë mbi vlerësimin e mangësive ligjore, nëpermjet së cilës u identifikuan ndërhyrjet që duheshin bërë). Me reflektimin e tyre në ligjin ekzistues të vitit 2012, u pa që ndryshimet e bëra nuk përbënin më shumë se 50% të dispozitave të ligjit ekzistues, kështu që u konkludua se opsioni që do të zgjidhej ishte rishikimi i ligjit dhe jo hartimi i një ligji të ri.
Arsyeja e zgjedhjes së këtij opsioni është se, krahasuar me mundësitë e tjera, amendimi i ligjit është më i përshtatshëm për përmbushjen e qëllimeve dhe objektivave që kërkohen të realizohen.
Sa më sipër, duke qenë se ndryshimet dhe shtesat e propozuara, nuk prekin më shumë se 50% të përmbajtjes së ligjit aktual, i cili nuk është më koherent lidhur me situatën e varësisë së ASIG dhe qeverisjes së sektorit, përfundimisht është konsideruar e arsyeshme të mos hartohet një ligj i ri, por të pasqyrohen ato në dispozitat përkatëse të ligjit ekzistues.

Referuar Opsionit 1 të preferuar, duhet evidentuar se ndryshimet dhe shtesat në ligjin nr.72/2012, datë 28.6.2012 “Për organizimin dhe funksionimin e Infrastrukturës Kombëtare të Informacionit Gjeohapësinor në Republikën e Shqipërisë” bëhen për të rregulluar marrëdhëniet në sektorin e IG në përputhje me ndryshimet e fundit politike në sektor dhe objektivat për të ardhmen. Konkretisht ndryshimet dhe shtesat konsistojnë në:
· Në vitin 2017 me reformën për strukturimin funksional të sistemit qeverisës, Ministri i Shtetit për Inovacionin dhe Administratën Publike u shkri, duke bërë që ASIG-u të kalojë si institucion në varësi të Kryeministrit. Në përputhje me këtë, kudo në ligj bëhet ndryshimi përkatës që reflekton varësinë (eleminon citimin e ish-ministrit të Shtetit për Inovacionin dhe Administratën Publike) .
· Miratimi i politikave të qeverisjes së sektorit IG për periudhën 2020-2030 parashikon disa ndryshime në kuadër të reformës qeverisëse dhe strukturimit të ASIG, për ta pozicionuar në rol qendror në sektor dhe ridimensionimin e ri të tij. 
· Me qëllim rritjen e efikasitetit të rolit të anëtarëve të BIG-ut, rritjen e cilësisë së pjesëmarrjes dhe garantimin e përfaqësimit të nivelit të lartë në mbledhje, mbështetur edhe në praktikat ekzistuese të sektorëve të tjerë dhe organizimin e funksionimin e organeve të tilla kolegjiale, është propozuar shpërblimi i veprimtarisë së anëtarëve të BIG-ut dhe stafit të sekretarisë teknike.
· Me qëllim që koordinimi ndërinstitucional për veprimet dhe nismat e autoriteteve publike në fushën e IG të jetë i detyruar për t’u zbatuar, në funksion të harmonizimit të të dhënave ekzistuese, të mbledhjes, përpunimit dhe përditësimit të të dhënave gjeohapësinore, përcaktimit të standardeve dhe rregullave uniforme, investimit në sektorin e të dhënave gjeohapësinore, është përcaktuar e drejta e ASIG-ut të njoftojë dhe të ndërmarrë veprime për të penguar alokimin e fondeve lidhur me nismat, si dhe mos vijimin e procedurave të prokurimit në lidhje me to, në rast mos përmbushje të detyrimeve.
· Politikat për qeverisjen e sektorit IG përcaktojnë rëndësinë e krijimit dhe përdorimit të hartës bazë e cila përmban të dhëna gjeohapësinore thelbësore dhe përdoret për të mbështetur punime të ndryshme hartografike. 
· Në lidhje me marrëdhëniet e punës së ASIG sipas legjislacionit për nëpunësin civil, bëhen ndryshimet formale përkatëse në ligj.
· Lidhur me tarifimin e shërbimeve të ofruara nga ASIG dhe politikën bashkëkohore të BE për të dhëna të hapura dhe pa pagesë, zëvendësohet neni 26 duke përcaktuar se të dhënat gjeohapësinore të vëna në dispozicion nëpërmjet shërbimeve të rrjetit ofrohen pa pagesë.
· Në lidhje me Kornizën Referuese Gjeodezike (KRGJSH) është përcaktuar se do të miratohen (me VKM) rregullat për përcaktimin, krijimin dhe realizimin e KRGJSH.

Çështje të zbatimit
· [bookmark: _Toc465267003]Shpjegoni se cila njësi do të jetë përgjegjëse për zbatimin e opsionit të zgjedhur.
· Shpjegoni pengesat e mundshme për zbatimin e opsionit të zgjedhur.
· Përshkruani masat që do të ndërmerren gjatë zbatimit për të arritur qëllimet e politikës.
· Specifikoni të gjitha kërkesat e përputhshmërisë dhe të zbatimit.

ASIG është njësia përgjegjëse për hartimin e projektligjit “Për disa ndryshime dhe shtesa në Ligjin nr. 72/2012, datë 28.6.2012 “Për organizimin dhe funksionimin e infrastrukturës kombëtare të informacionit gjeohapësinor në Republikën e Shqipërisë””, ndërsa për zbatimin e tij do të angazhohen:
· Këshilli i Ministrave;
· BIG (Bordi i Informacionit Gjeohapësinor);
· ASIG (Autoriteti Shtetëror për Informacionin Gjeohapësinor);
· autoritetet publike përgjegjëse për krijimin, ruajtjen dhe përditësimin e të dhënave dhe shërbimeve gjeohapësinore;
· të gjithë institucionet dhe aktorët e tjerë që preken ose kanë veprimtari lidhur me IG.
Pengesat e mundshme mund të hasen në zbatim, gjatë koordinimit në fazën fillestare me institucionet përgjegjëse, por edhe në kohë afatgjatë në lidhje me krijimin dhe funksionimin e strukturave të posaçme në fushën e IG duke qenë se nevojitet edhe trajanimi i vazhdueshëm i këtij stafi nga ana e ASIG. Ky trajnim kryhet edhe aktualisht nga ASIG, i përcaktuar në ligjin në fuqi, kostot e tij janë të parashikuara por efektivitetiti i trajnimeve është i ulët për shkak se personat e trajnuar punojnë në struktura jo të dedikuara GIS dhe nuk i kanë detyrat IG në përshkrimet e tyre të punës. 
Ndërsa në lidhje me funksionimin dhe ndërveprimin e BIG-ut të reformuar, nuk parashikohen vështirësi, përkundrazi lehtësim për shkak të motivimit dhe përcaktimit të shpërblimit lidhur me këtë angazhim në bord, duke garantuar pjesëmarrjen e një niveli të lartë përfaqësimi nëpërmjet drejtuesve të autoriteteve publike përgjegjëse etj.
Gjatë zbatimit të ndryshimeve të propozuara ligjore, për të arritur qëllimet e politikës do të ndërmerren masat e mëposhtme:
· Hartimi dhe zbatimi i një plani angazhimi për aktorët institucionalë të sektorit, duke shpjeguar peshën dhe rolin e tyre në sektorin IG, ndërveprimin dhe koordinimin e aktorëve, si dhe mënyrën e komunikimit mes tyre, më qëllim që të ndërgjegjësohen institucionet mbi peshën e tyre specifike në lidhje me IG dhe të lehtësohet integrimi e ndërveprimi funksional mes autoriteteve publike.
· Hartimi dhe miratimi i akteve nënligjore në zbatim të ndryshimeve që do të sjellë projektligji pasi të miratohet dhe të hyjë në fuqi.
· Organizimi i fushatave sensibilizuese për aktorët rreth rëndësisë së IG.

Hartimi dhe zbatimi i këtyre ndryshimeve ligjore gjen përputhshmëri të plotë me:
· Programin politik të Këshillit të Ministrave 2021, konkretisht në fushën e informacionit gjeohapësinor në mbështetje të pikës 3.1.1 “Administrata publike dhe dixhitalizimi”.
· Objektivat e parashikuara nga Dokumenti i Politikave “Për qeverisjen e sektorit të informacionit gjeohapësinor në Shqipëri, 2020-2030” (miratuar me VKM nr. 402, datë 20.05.2020), duke konsideruar politikat në lidhje me organizimin institucional funksional, si dhe rregullat për përdorimin e IG në funksion të mirëqenies së qytetarëve dhe vendimmarrjes për të ardhmen, konkretisht Politika nr.7 “Organizim institucional funksional”, masa 7.1 “Rishikimi i arkitekturës institucionale të sektorit IG & Riprojektimi i profilit dhe funksioneve të ASIG”, por edhe ndërthurja me politikat e tjera qeverisëse të sektorit dhe masat përkatëse të tyre.
· Programin e përgjithshëm analitik të projektakteve që do të paraqiten për shqyrtim në Këshillin e Ministrave gjatë vitit 2020 (sipas VKM nr.837, datë 24.12.2019, ndryshuar me VKM nr.150, datë 19.02.2020), planifikuar për katërmujorin e tretë të vitit. Projektakti është përfshirë në tabelën e propozimeve të Kryeministrit/ zëvendëskryeministrit, me numër rendor 53. 
· Dokumentin e Politikave për Implementimin e të Dhënave të Hapura (VKM nr.147, datë 18.02.2015), dhe me Strategjinë Ndërsektoriale “Agjenda Dixhitale e Shqipërisë 2015-2020” (VKM nr.284, datë 01.04.2015) që ka përfshirë si pjesë të Prioritetit Strategjik 3 “Krijimi i Infrastrukturës Kombëtare të të Dhënave Gjeohapësinore (NSDI)”. Realizimi i “Infrastrukturës kombëtare të të dhënave gjeo-hapësinore” do të përfshijë të gjitha sistemet ndërvepruese të informacionit gjeohapësinor që kanë shtrirje kombëtare dhe që ndërtohen nga institucione të ndryshme, për tema të veçanta dhe me standarde Europiane. 
Faza e shqyrtimit/vlerësimit
· Jepni një përshkrim të përmbledhur të masave të monitorimit dhe të vlerësimit.
· Identifikoni kriteret/treguesit për të matur arritjen e qëllimeve ose progresin drejt tyre.

Projektligji përmban dispozita të dedikuara në nene specifike për përcaktimin e strukturave përgjegjëse të GIS në autoritetet publike përgjegjëse për zbatimin e tij lidhur me nërhyrjet e reja të propozuara, përmes ndarjes së qartë të përgjegjësive midis organeve/institucione dhe shmangien e mbivendosjes.
Treguesit për matjen e realizueshmërisë së qëllimeve konsistojnë në efektivitetin e veprimtarisë së ASIG-ut dhe autoriteteve publike përgjegjëse që lidhet me ushtrimin e funksioneve apo shërbimeve të tyre, monitorimin e performancës së sektorit dhe hartimin e raporteve periodike vjetore për gjendjen si dhe vlerësimin e statusit të zhvillimit të sektorit të informacionit gjeohapësinor në vend.
Treguesit për të matur arritjen e qëllimeve të projektaktit, janë si më poshtë: 
· Rritja e numrit dhe games së të të dhënave dhe shërbimeve gjeohapësinore të standardizuara, të publikuara në Gjeoportalin Kombëtar, dhe akses i lirë i institucioneve dhe publikut në këto të dhëna dhe shërbime. 
· Vënia në dispozicion autoriteteve publike përgjegjëse të hartës bazë, të përditësuar, standardeve tematike të miratuara, Kornizës Referuese Gjeodezike me të gjitha rrjetet përbërëse, trajnimi i stafeve të dedikuara 
· Ngritja dhe funksionimi i strukturave të posaçme me staf profesional në fushën e IG, në të paktën 10 nga autoritetet publike përgjegjëse për temat më të rëndësishme të ligjit nr. 72/2012.
· Rritja e nivelit dhe cilësisë së përfaqësimit në BIG (në mbledhjet e BIG të jenë prezent vetëm drejtuesit e institucioneve dhe jo vartësit e tyre).
· Rritja e financimeve apo e projekteve të mbështetura nga donatorët.
· Monitorimi periodik i gjendjes së sektorit dhe raportimi.





















Raporti i vlerësimit të ndikimit - Shtojca2/a
Tabela: Vlera aktuale neto në total (VAN) - kostot dhe përfitimet me vlerë monetare të përcaktuar në milionë lekë e zbritur për 10 vjet (Vlera aktuale e kostos dhe vlera aktuale e përfitimit); krahasuar me status quo-në.
                                                                                                                           (Në milion lekë)
	
	Viti 1
	Viti 2
	Viti 3
	Viti 4
	Viti 5
	Viti 6
	Viti 7
	Viti 8
	Viti 9
	Viti 10

	Faktori zbritës 
	1
	0.9
	0.8
	0.7
	0.6
	0.5
	0.4
	0.3
	0.2
	0.1

	Kosto për buxhetin – njëhere
	
	
	
	
	
	
	
	
	
	

	Kosto për buxhetin – në vazhdim (kosto për hartën bazë + kosto e BIG
	149
	149
	149
	149
	149
	149
	149
	149
	149

	149


	Kosto për biznesin – njëherë
	
	
	
	
	
	
	
	
	
	

	Kosto për biznesin – në vazhdim
	
	
	
	
	
	
	
	
	
	

	Kosto për grupet e tjera – njëherë
	
	
	
	
	
	
	
	
	
	

	Kosto për grupet e tjera – në vazhdim 
	
	
	
	
	
	
	
	
	
	

	Kosto në total 
	149
	149
	149
	149
	149
	149
	149
	149
	149
	149

	Kosto e zbritur në total = Kosto në total x faktorin zbritës
	149
	134
	119
	104
	89
	75
	60
	40
	35
	15

	Përfitimi për buxhetin – në vazhdim (Përfitimi nga donatoret)
	836
	836
	836
	836
	836
	836
	836
	836
	836
	836

	Përfitimi për biznesin – njëherë
	
	
	
	
	
	
	
	
	
	

	Përfitimi për biznesin – në vazhdim
	
	
	
	
	
	
	
	
	
	

	Përfitimi për grupet e tjera – njëherë
	
	
	
	
	
	
	
	
	
	

	Përfitimi për grupet e tjera – në vazhdim 
	
	
	
	
	
	
	
	
	
	

	Kosto për buxhetin – në vazhdim
	
	
	
	
	
	
	
	
	
	

	Përfitimi në total
	836
	836
	836
	836
	836
	836
	836
	836
	836
	836

	Përfitimi i zbritur në total = Përfitimi në total x faktorin zbritës
	836
	752
	669
	585
	502
	418
	334
	251
	167
	84

	Vlera aktuale e kostos në total 
	820

	Vlera aktuale e përfitimit në total
	4 598

	Vlera aktuale neto (VAN) = Vlera aktuale e përfitimit në total – Vlera aktuale e kostos në total
	3 779








Raporti i vlerësimit të ndikimit - Shtojca2/b
Tabelë: Vlera aktuale neto në total e çdo opsioni

	Opsioni
	Vlera aktuale në milionë lekë
	Vlera aktuale neto në milionë lekë

	
	Kosto
	Përfitimi
	

	Opsioni 1
	820
	4 598
	3 779

	Emërtimi & Përshkrimi 

	ASIG 
	Autoriteti Shtetëror për Informacionin Gjeohapësinor

	BIG
	Bordi i Informacionit Gjeohapësinor

	IG
	Informacioni Gjeohapësinor

	Direktiva 2007/2/KE të Parlamentit Evropian dhe të Këshillit, datë 14 mars 2007 “Për ngritjen e një infrastrukture për informacionin hapësinor në Komunitetin Evropian (INSPIRE)”

	Kartverket
	Autoriteti Norvegjez i Hartografisë dhe Kadastrës

	KRGjSh
	Korniza Referuese Gjeodezike Shqiptare

	NSDI
	National Spatial Data Infrastructure (Infrastruktura kombëtare e informacionit gjeohapësinor)

	PBA
	Programi Buxhetor Afatmesëm

	VKM
	Vendim i Këshillit të Ministrave

